
MINORITETET NE SHQIPERI PERBALLE SFIDAVE TE
LUFTES SE DYTE BOTERORE

Lufta e Dyté Botérore solli ndryshime né statusin e
minoriteteve. Sistemi i mbrojtjes juridike i krijuar nga Lidhja e
Kombeve, de facto pushoi sé ekzistuari sé bashku me kété
organizaté. Fillimi i Luftés sé Dyté Botérore prishi status quo-né
politike t& vendosur nga Traktati i Versajés i vitit 1919. Shtetet
ballkanike, té cilat kishin mbetur t& pakénaqura nga pércaktimi i
kufijve né pérfundim té Luftés sé Paré Botérore, e konsideruan
fillimin e luftés s€ re si mundé€si pér t€ ndrequr “padrejtésite”
territoriale dhe etnike. Kjo i dha Luftés sé Dyté Botérore né
Ballkan, njé karakter té shuméfishté, qé studiuesi francez Bernard
Loryl, me té drejté, e ka pércaktuar si katér konflikte brenda njé
lufte”.

Minoritetet me ose pa dashjen e tyre e gjetén veten té
pérfshiré né secilin prej kétyre konflikteve. Mbi té gjitha ato u
gjendén mes dilemés se cilit prej llojeve t€ identitetit duhej t’i

! Bernard Lory, Evropa Ballkanike nga 1945 né Ditét e Sotme, Tirané: “Dituria”,
2007, f. 18.

jepnin réndési: identitetit té tyre kombétar apo identitetit qytetar.
Si pjesé e shképutur nga trungu i vet kombétar, minoritetet
kombétare ruanin né ndérgjegje ndjesiné se besnikéria e tyre duhej
t’1 pérkushtohej kombit amé. Nga ana tjetér, kushtetuta e vendit ku
jetonin dhe shumé akte ndérkombétare i detyronin minoritetet té
ishin qytetaré luajalé ndaj shtetit nén juridiksionin e té cilit ishin
pérfshiré.

Pas pushtimit italian, minoriteteve né Shqipéri iu desh té
pérshtateshin me ndryshimet e ndodhura né planin e brendshém.
Nacionalizmi shqiptar, tradicionalisht mbrojtés, ndryshoi nén
presionin e Italisé duke u béré gjithmoné dhe mé irredentist.
Pérballé késaj situate, minoritetet, vecanérisht ai grek, e gjetén
veten t€ mbijetonin midis “shqiptarizmit” té Italisé dhe presionit té
vazhdueshém nacionalist gé vinte nga shteti amé. Té dyja qasjet
nuk ishin lineare. Ato pércaktoheshin né njé masé té madhe nga
pozicioni i Italisé né konfliktit botéror.

Né periudhén nga prilli deri né shtator 1939, pra para se té
fillonte zyrtarisht Lufta e Dyté Botérore, Gregia e papérgatitur pér
konfliktin dhe e trembur pér vijimin e agresionit té Italisé edhe
ndaj saj vendosi té kontrollojé miré situatén dhe té géndrojé né
pritje té zhvillimeve té ardhshme. Madje, ajo u pérpoq té shpaloste
njé politiké “dashamirése” ndaj Italisé®. Mé& 11 prill 1939, geveria
greke nxitoi ta pérshéndeste pushtimin e Shqipérisé, duke
shprehur kénagésiné qé tashmé Gregia dhe Italia ndanin dhe
kufijté tokésoré®. Ndryshe nga ¢’kishte ndodhur né té kaluarén,
Gregia u tregua e kujdesshme né nxitjen e ndjenjave separatiste
brenda minoritetit grek.

Nacionalistét shqiptaré menduan té shfrytézonin pozicionin
e ri té marré nga Greqia, pér té zbutur pasojat e propagandés dhe
veprimtarisé shumévjecare helenizuese né popullsiné e krishteré té

2 Begir Meta, Tensioni greko-shgiptar 1939-1949, Tirané: “GEER”, 2000, f. 47.
% Vasil Kondis, Gregia dhe Shgipéria né shekullin e XX, Selanik: “Paratiritis”
1997, f. 126.

Shqipérisé sé Jugut. Ata patén mirékuptimin, madje dhe nxitjen e
administratés italiane té pushtimit. Né fokus té nacionalistéve
shqgiptaré ishte neutralizimi i instrumenteve gé Athina zyrtare
kishte pérdorur vazhdimisht né propagandén dhe veprimtariné e
saj nacionaliste né dém té interesave kombétare shqiptare, si¢
ishin shkollat té financuara prej saj, kishat, shtypi dhe mjetet e
tjera propagandistike. Pér kété géllim, nga geveria shqiptare nén
pushtim u pérdorén mjete financiare, administrative dhe konsulta
té vazhdueshme me personalitete me autoritet né Shqipériné e
Jugut.

Shpallja e Italisé si shtet jo ndérluftues né konfliktin
botéror* (shtator 1939), largoi disi frikén e Greqgisé pér njé sulm té
menjéhershém italian ndaj saj. Né té njéjtén kohé, i shtoi shpresat
greke se historia mund té pérséritej. Njé marréveshje e ngjashme
me Traktatin e Fshehté té Londrés té vitit 1915, pér ndarjen e
territoreve shqiptare, do té ishte njé shans i lakmueshém.
Diplomacia greke iu vu punés pér arritjen e njé géllimi té tillé.
Fillimisht, ajo u pérpoq t’1 tregonte Italis€ se déshironte t&€ mbante
marrédhénie migésore me té, duke getésuar késhtu situatén né
kufirin e saj verior. Kété situaté t€ geté, Greqia e pérdori pér t’iu
rikthyer synimeve té saj nacionaliste afatgjata.

Pér kété Greqia pérdori pérséri shkollat né gjuhén greke né
Shqipéri dhe arsimimin e fémijéve minoritaré né Greqi. Por,

* Mé 21 maj 1939 lItalia ishte pranuar té nénshkruante Paktin e Celikut me
Gjermaning, por ia kishte béré té garté késaj té fundit se nuk ishte ende pér t’u
angazhuar né veprimet luftarake. Italia i kishte deklaruar Gjermanisé se, né rast se
Anglia dhe Franca hyjné né Ilufté pérkrah Polonisé, ajo do té shpallte
mospjesémarrjen né té, deri sa té ishte e pérgatitur pér té hyré né lufté. Mé 1
shtator 1939, kur Gjermania sulmoi Poloningé, Anglia dhe Franca menjéheré i
shpallén lufté asaj. Mé 5 shtator 1939, duke u mbéshtetur né kété marréveshje,
Musolini shpalli mospjesémarrjen (nonbelligerenza) e Italisé né konfliktin qé sapo
kishte nisur.

tashmé, nuk ishte vetém zona e banuar nga minoritarét greké né
fokus té politikés sé Athinés. Duke gené se territori 1 pretenduar
nga Gregia e kalonte disa heré territorin ku jetonte minoriteti grek,
synimi i saj ishte té krijonte turbullira né rajonet e tjera té
Shqipérisé sé Jugut. Né vémendijen e agjentéve greké, si dhe mé
paré, ishte Himara. Ata pérhapnin né popull parulla se nga muaji
shkurt 1940, “do t€ vij¢ Greqia deri né Llogara tue pjestue
Shqipériné [midis Italisé dhe Greqisé]”. Nése ka pasur ndonjé gjé
té vérteté né kéto parulla té Iéshuara né kété kohé, kjo éshté ende
njé céshtje e diskutueshme. Pavarésisht késaj, dokumentohet
tregojné qgarté se né disa krahina té Shqipérisé sé Jugut, Kjo
propagandé pati rezultat nxitjen e nacionalizmit té popullsisé
grekofone.

Pranvera e vitit 1940 shkatérroi ¢do iluzion té Greqisé pér
ndonjé marréveshje t& mundshme me Italiné. Gjithmoné e mé
shumé po kuptohej se ajo po pérgatitej seriozisht té hynte né
Lufté. Lajtmotivi 1 dités i pushtuesve italiané dhe
bashképunétoréve té tyre ishte realizimi i éndrrés pér bashkim
kombétar té shqiptaréve dhe rregullimi i té gjitha padrejtésive té
béra ndaj tyre. Shenjat e para té késaj fushate u dukén gé né mars
té vitit 1940. Né fillim té marsit, nénsekretari i Partisé Fashiste
Shqiptare (PFSH), Kol Bibé Mirakaj zhvilloi njé tur né disa qytete
té jugut té Shqipérisé, midis té tjerave dhe né krahinat e
Gjirokastrés dhe Sarandés. Né mitingjet e organizuara me kété
rast, autoritetet lokale dhe i dérguari i PFSH-s&, u pérpogén té
evokonin shgiptarizmin e shqiptaréve dhe faktin se, sipas tyre,
vetém nén regjimin fashist, ai ishte i mbrojtur. Né fjalimin e tij né
Gjirokastér, z. Mirakaj nuk la pa pérmendur rastet kur Italia kishte
shpétuar kété rajon nga aneksimi i Greqisé. Ai u pérmendi
gjirokastritéve vendimin e 3 gershorit 1916 qé njihte pavarésiné e

5 Arkivi Qendror i Republikés sé Shqipérisé (me tej: AQSH), Fondi (mé tej: F.)
Ministria e Brendshme, Viti (mé tej: V.) 1940, Dosja (mé tej: D.) 13, Fleta (mé tej:
fl.) 5, Relacioni i Faik Qukut pér Ministriné e Brendshme.

Shqipérisé®, si dhe veprimtaring dhe sakrificén e gjeneral Telinit
pér té shpétuar kété krahiné nga trupézimi me shtetin grek’. Kol
Bibé Mirakaj vizitoi dhe fshatra té jugut, té banuara nga
minoritaré greké, si: Derviganin, Finiqin, Kranené, Ymerefending,
Vurgun etj., né té cilat, té paktén né pasqyrimin gé u béri atyre
shtypi i kohés, nuk u bé asnjé dallim etnik. Né té gjitha mitingjet e
organizuara né kéto fshatra u valévitén flamujt italiané dhe
shqgiptaré dhe u fol né emér té shqiptarizmit®. Té krijohet
pérshtypja se autoritetet e pushtimit e “kishin harruar” ekzistencén
e minoritetit grek né Shqipéri, dhe vémendja ishte pérgendruar te
“mbrojtja e ¢éshtjes shqiptare nén suazén e Dinastis€ Savoja”.

Me shtimin e vrullit té pérgatitjeve pér fushatén ushtarake
italiane kundér Greqisé minoritetet u vendosén sérish né gendér té
vémendjes, por me njé zhvendosje né hapésiré. Athina e vendosur
nén njé presion sa diplomatik, agq edhe ushtarak dhe
propagandistik, nuk mund té mendonte mé&, pér té nxitur
irredentizmin grek midis ortodokséve té Jugut dhe minoritetit grek
brenda kufirit shqiptar. Vémendja e geverisé greke ishte té
rregullonte situatén e saj té brendshme. Popullsia shqgiptare gé
jetonte né Caméri filloi késhtu té ishte né gendér té njé situate, té
cilén nuk e kishte krijuar ajo, por gé po vuante pasojat. Ajo u vu
né shénjestér té qargeve geveritare greke, té cilat ndérmorén njé
varg masash té ashpra pér spastrimin e atdhetaréve camé®. Edhe
pushtuesit italiané kishin nevojé pér té siguruar prapavijat e tyre.
Duke vlerésuar se njé pjesé e minoritaréve greké mund té

6 Eshté fjala pér Protokollin e Gjirokastrés té 3 gershorit 1916, sipas & cilit Italia
njihte pavarésing e Shqipérisé nén egjidén e Perandorisé Italiane.

" Gazeta Tomori, 8 mars 1940.

¥ Po aty, 9 mars 1940.

% Pér mé tepér né lidhje me trajtimin e caméve né kété periudhé nga politika greke
shih: B. Meta, Tensioni ..., f. 146-147; si dhe Hajredin Isufi, Musa Demi dhe
Qéndresa Came 1800-1947, Tirané: “Dudaj”, 2002, f. 221-224.

shérbenin si “koloné e pesté” ndaj ushtris€ italiane né Shqipéri, ata
morén masa pér t’i internuar disa nga krerét nacionalisté té
minoritetit grek. Procesi u mbéshtet ligjérisht nga njé dekret i ri
“Pér internimin e personave t& dyshimté”™, i cili u miratua
pikérisht né até kohé. Ai do té géndronte né fuqgi gjaté gjithé
pushtimit italian dhe do té pérdorej si ndaj shqiptaréve dhe
minoritaréve.

Lufta italo - greke e cila u zhvillua kryesisht né Shqipériné
e Jugut, ndikoi negativisht né ekuilibrin e brishté etnik té rajonit,
ekuilibér ky 1 vendosur me shumé kujdes nga administrata
shtetérore shqiptare né periudhén midis dy luftérave. Edhe pse
sjelljet e ushtrisé greke nuk shénuan episodet e dhunshme té
viteve 1912 - 1914, pérséri politika me dy standarde e Greqisé
zgjoi divergjencat e fjetura té rajonit. Né krahinat e banuara nga
minoritaré apo ato me popullsi té pérzier, autoritetet ushtarake
greke ndogén politikén e nxitjes sé armigésive etnike, madje nuk
munguan dhe episodet e dhunshme. Nasho Vllaho dhe Kristo
Qerici, dy minoritaré nga Delvina, té ndihmuar edhe nga ushtarét
greké ishin shumé aktivé né kété drejtim. Késhtu, né gjithé zonén
e Delvinés u dogjén flamuijt shqiptaré dhe italiané™. Gjithashtu,
ushtarét greké vrané disa patrioté té njohur té késaj zone sé bashku
me familjen e tyre'?. Situata e krijuar gjaté luftés italo - greke, do
té pérdorej mé voné nga italianét pér té rikrijuar konflikte té tjera
etnike, por, gé pér fat, falé dhe ndérhyrjes sé autoriteteve
shqiptare, si¢ ishte p.sh. rasti i Faik Qukur, prefektit té
Gjirokastrés, asnjéheré nuk morén pérmasa té médha®.

1% Thoma Jani Karamelo, Marrédhéniet shqiptaro-greke, Tirané: “Albtipografia”,
2008, f. 51.

1 po aty.

12 Faik Quku, Qéndresa Shqiptare gjaté Luftés sé Dyté Botérore 1939-1944, V&lI.
2, Tirané: “Ilar”, 2006, f. 70.

13 Sipas kujtimeve t& prefektit té atéhershém té Gjirokastrés, Faik Quku, ndiheshin
ndasité midis myslimanéve dhe té krishteréve, si dhe ato midis minoritaréve greké
dhe popullsisé shqiptare. Késhtu, né Delviné disa shqgiptaré t& besimit mysliman

Sulmi i Gjermanisé né rajonin e Ballkanit, mé 6 prill 1941,
e shpétoi Italiné nga disfata e ploté né frontin grek dhe ¢oi né njé
riformatim té ri politik t¢ Gadishullit. Mé 20 - 21 prill 1941,
ministrat e Jashtém té Gjermanisé dhe Italisé, Ribentrop dhe konti
Ciano, u takuan né Vjené pér té ndaré territoret e pushtuara né
Ballkan, marréveshje e cila zgjeroi territorialisht shtetin shqiptar,
pothuajse né kufijté etniké'®. Rritja e sipérfages sé shtetit shqiptar
¢oi né ndryshimin e numrit té minoriteteve gé jetonin né té. Numri
I minoritetit grek nuk pésoi ndonjé ndryshim. Minoritetet sllave
patén njé rritje né numér, pasi minoritetit malazez dhe atij
bullgar/magedonas, iu shtua dhe minoriteti serb qé jetonte né
territoret shqiptare té Kosovés, si dhe ai magedonas i krahinave
lindore shqiptare.

Gjithashtu, ndryshoi dhe harta politike e shteteve fginje me
Shqipériné. Shqipéria veté e pushtuar, kufizohej nga formacione té
reja juridike - kushtetuese té pushtuara nga gjermanét né veri e jug
dhe nga bullgarét né lindje. Kufizimi me Bullgarinég, njé nga

kishin formuar njé organizaté t€ quajtur “Dora e Zez&”, por pér veprimtariné e saj
ka pak té dhéna. Duket se ajo ishte krijuar si kundérpérgjigje ndaj pérndjekjeve
dhe vrasjeve té kryera nga ushtria greke né bashképunim me elementé nacionaliste
minoritaré gjaté Luftés Italo-Greke. Qé&llimi i saj ishte té eliminonte krerét greké
apo grekomané té zonés. Né pranveré té vitit 1942, organizata kishte kryer dhe
disa atentate dhe kishte vraré disa nga krerét nacionalisté t& minoritetit grek, midis
té ciléve dy tregtaré Thoma Lazen dhe Miho Qiricin.

1 Né bazé t& Marréveshjes sé& Vjenés té 21-22 prillit 1941, Kosova u nda né tri
zona: italiane, gjermane dhe bullgare. Zona italiane e pushtimit ishte mé e gjera.
Ajo pérfshiu pjesén mé t& madhe té Kosovés, si dhe viset shqgiptare t& Malit té Zi,
si dhe Tetovén, Dibrén, Kércovén e Strugén gé sot jané né pérbérje t&¢ Magedoniseé.
Pra, Hitleri si arkitekt i vértet i hartés sé Ballkanit, pjesén mé té madhe té trojeve
shqiptare ia dha Italisé dhe kjo e fundit ia bashkoi administratés sé Tiranés. Mé 29
gershor 1941, Musolini krijoi me njé dekret té posacém Komisariatin e Larté Civil
pér Kosovén, Dibrén e Strugén, pér drejtimin e té cilit u ngarkuar Fejzi Alizoti. Mé
12 gusht 1941, me njé dekret mbretéror, kéto territore iu bashkuan Shqipérisé sé
krijuar, né Londér né vitin 1913.

shtetet ballkanike pérkrahése té Boshtit né Lindje, rihapi ¢éshtjen
magedonase®®. E si pasojé, ridoli né sipérfage diskutimi mbi
pérkatésiné etnike dhe identitetit kombétar té minoritetit sllavo -
magedonas @é jetonte né fshatrat e Prespés dhe popullsisé
sllavishtfolése té krahinés sé Gollobordés.

Bullgaria ishte e pakénaqur me territoret qé i akordoi asaj
Marréveshja e Vjenés. Ajo zgjeroi dukshém territorin, por e
frymézuar nga ideja e Bullgarisé sé Madhe, kérkoi gé vija e
demarkacionit italo - bullgar té arrinte né ligenet e Ohrit dhe té
Prespés. Njé séré polemikash u shkémbyen ndérmjet Bullgarisé
dhe Italise né lidhje me ravijézimin e Kkufirit pér territoret
shgiptare té kontrolluara nga italianét dhe ato shgiptaro -
magedonase, t& kontrolluara nga bullgarét'®. Mosmarréveshjet
italo - bullgare ishin né thelb konflikte territoriale. E, kur territoret
jané né diskutim, popullsia e tyre, vecanérisht ajo minoritare
shndérrohen né “pataten e nxehté” té situatés. Pikérisht pér kété
arsye, minoritetet kané pasur njé vend té réndésishém né politikén
bullgare gjaté Luftés sé Dyté Botérore. Brenda Ministrisé sé
Jashtme té Bullgarisé u krijua njé drejtori e posagme gé do té
merrej si me minoritetet e huaja gé i ishin bashkuar shtetit bullgar,
ashtu dhe me minoritetin bullgar pjesé e shteteve té tjera’.

5 Gjaté prillit 1941, territoret magedonase, pjesé té Serbisé dhe t& Greqisé, u
pushtuan nga ushtria bullgare dhe u vuné nén administratén bullgare té pushtimit.
Ato u deklaruan si territore bullgare, té banuara nga popullsi etnikisht bullgare. Né
vijim té bindjes sé tyre pér mosekzistencén e kombit magedonas Sofja zyrtare
filloi njé proces “bullgarizimi” t€ dhunshém mbi popullsin€ e territoreve té
pushtuara. Pér mé tepér pér administrimin bullgar té territoreve magedonase dhe
greke shih: Misha Glenny, Histori e Ballkanit, 1804-1999, nacionalizmi, luftérat
dhe Fugité e Médha, Instituti i Dialogut dhe i Komunikimit, Tirané: Botimet
“Toena”, 2007, f. 509-511.

16 Cashtja e kufirit lindor mes Italisé dhe Bullgarisé mbeti e pazgjidhur deri né maj
té vitit 1943. Pér mé tepér mbi kété céshtje shih: Sonila Bogi, “Pérplasjet italo-
bullgare gjaté Luftés s€ Dyté Botérore dhe ¢éshtja e minoriteteve”, né: Kumtesat
() (pérmbledhje kumtesash nga Java e Shkencés), Prishtiné: 2013, f. 475-480.

7 Archivio Storico e Diplomatico del Ministero Degli Affari Esteri (mé tej:

Bullgaria u pérball me ¢éshtjen e minoriteteve duke pérdorur
metodat tradicionale ballkanike. Pérballja kishte dy kahe: nga
njéra ané manifestonte sjellje brutale ndaj minoriteteve né
territoret qé ishin béré rishtazi pjesé e shtetit bullgar, midis té
tjerave dhe ai shgiptar; nga ana tjetér, ngrinte pretendime pér
persekutim t& minoritetit bullgar [ku pérshihej dhe minoriteti
magedonas né Shqipéri] nga autoritetet shqiptare dhe italiane,
pretendime té cilat, kohé pas kohé, u béné shkak pér kontradikta jo
té vogla ndérmjet administratés italiane dhe asaj bullgare.

Sfida e minoriteteve gjaté Luftés sé Dyté Botérore ishte
vendosja e njé raporti té drejté me grupet e rezistencés.
Pavarésisht né cilin shtet jetojné minoritetet, éndérrojné pér
bashkimin me shtetin amé. Né kété fokus, sfida mé e véshtiré pér
minoritetet gjaté Luftés sé Dyté Botérore ishte sigurisht zgjidhja e
céshtjes sé tyre kombétare dhe nga kjo buronte dhe dilema e tyre
mé e madhe. A duhet té pérfshiheshin minoritetet né politikén e
Boshtit dhe té béheshin pjesé e miklimeve nacionaliste té tij, apo
té pérgafonin idené e Aleatéve t€ Kombeve té Bashkuara pér
rezistencén kundér Fuqive té Boshtit si e vetmja ményré pér té
fituar té drejtén e vetévendosjes, njé propagandé kjo shumé e
pérhapur gjaté LIIB.

Sérish minoriteti grek si minoriteti mé i madh né Shqipéri
mori réndési parésore. Grupet e rezistencés né Shqipéri dhe Greqi
béné pérpjekje pér ta afruar né krahun e tyre minoritetin grek. Ata
pretendonin se pérfshirja e tij né rezistencé ishte njé nevojé
ushtarake, por, mé né té vérteté prevalonte interesi politik. Pér
grupet e rezistencés shqiptare, anétarét e minoritetit grek ishin
shtetas shqiptaré. Pér forcat greke, vecanérisht ato té djathta,

rezistenca e minoritetit grek pretendohej té pérdorej si parakusht
pér sigurimin e sé drejtés sé vetévendosjes té minoritetit dhe té

AMDAE), Serie (mé tej: S.) Sottosegretariato per gli Affari Albanesi, Gabinetto
Albania (1938-1945), busta 123.

mbéshtetjes sé ardhshme nga Aleatét pér pretendimet greke ndaj té
ashtuquajturit “Epir t€ Veriut”. N& maj té vitit 1942, pothuajse né
té njéjtén kohé me krijimin e formacioneve ushtarake té EDES-it
né Greqi, u béné pérpjekjet e para né zonén e minoritetit grek pér
ngritjen e njésive té rezistencés kundér pushtuesit italian. Dy
oficeré té ushtrisé greke, me prejardhje nga fshati Leshnicé e
Poshtme e Delvinés'®, Spiridhon Lito dhe Jani Videli, u pérpogén
té krijonin né to njé g¢eté t&€ ashtuquajtur té rezistencés ‘“vorio
epirote”®. Nuk ka té dhéna gé ceta té keté pasur ndonjé aktivitet
gjaté vitit 1942 dhe né vazhdim. Ka shumé mundési té jeté
shpérndaré. Né janar té vitit 1944 njéri nga themeluesit e saj,
Spirodon Lito, u vra né aférsi té Prevezés, duke luftuar kundér
gjermanéve né formacionet e EDES-it”.

Pérpjekjet pér té organizuar rezistencén né minoritetin
grek, si dhe pér ta shtriré até né gjithé zonén e “vijés Venizelos”,
vazhduan dhe mé voné. Né korrik té vitit 1942, nga njé komision i
pérbéré prej minoritarésh greké u krijua njé organizaté e quajtur
“Fronti i Clirimit t& Vorio Epirit” (MAVI)*. Midis themeluesve
dallohen disa elemente greke gé ishin mjaft aktivé né organizimin
e lévizjes vorio - epiriote edhe gjaté periudhés midis dy Luftérave,
si Vasil Shahini, Mihal Mano, Cavo Kokali?*, etj. Qéllimi i késaj
organizate ishte t& vihej né krye t& rezistencés “greke” kundér
pushtuesit italian né té ashtuquajturin Epir i Veriut. MAVI-a ishte
e lidhur me shtabin e EDES-it dhe vepronte nén urdhrat e tij. Ajo

18 |_eshnica e Poshtme éshté fshat i Sarandés, ku jeton popullsi me kombési greke.
19 Pyrrhus Ruches, Albania’s Captives (Chicago Essays on World History and
Politics), Chicago: Argonaut, Inc., Publicher, 1965, f. 156.

2 po aty.

2L Snopidev Mhovpidng, “To Bopelonmelpotiko ({NTNUe 6Ta TAWGW. NG
Bpetovikne mOMTIKNG Kol TV EAANVOOABOVIKOV GYECE®MV TNV TEPLOOO TNG
woloyeppovikne  katoyno  (1941-1944)”, [Spiridon Plumidis “Problemi
vorioepirot né kuadrin e politikés britanike dhe marrédhénieve greko-shgiptare né
periudhén e pushtimit italo-gjerman (1941-1944)”, né: Iotwp, 13 (2002), f. 96.

2 K. Dervishi, Shérbimi sekret shqiptar, historia nga fillimi deri né mbarim té
Luftés sé Dyté Botérore, Tirané: “55”, 2007, f. 166.

u pérpoq té shtrinte ndikimin e saj né té gjithé zonén e pretenduar
nga geveria greke, por pa ndonjé rezultat.

Si ceta e krijuar nga Spiridon Lito dhe Jani Vedeli, ashtu
dhe MAVI-a, déshtuan né projektin pér té shtriré veprimtariné e
tyre pértej zonés ku minoriteti grek jetonte me shumicé. Drejtuesit
dhe anétarét e organizatave té sipérpérmendura e Kkishin
prejardhjen nga zona té Shqipérisé sé Jugut, ku banonte minoriteti
grek. Madje, mbéshtetja e MAVI-sé dhe né zonén e minoritetit
grek nuk ishte e ploté, pér shkak té ndikimit té krahut tjetér té
rezistencés greke, EAM-it, si dhe té sé majtés shqgiptare. MAVI-a
dhe EDES-i patén mbéshtetje né disa fshatra me popullsi
minoritare si: Dhrovjan, Rréza e Zezé, Pogoni, Leshnicat etj., ku
propaganda greke dhe né periudhén midis dy Luftérave kishte
gené mé e fugishme. MAVI-a nuk arriti té krijonte formacione té
armatosura e té géndrueshme né asnjé nga zonat e pretenduara.

Sipas studiuesit britanik, James Pettiferit, njé “merit€” né
déshtimin e MAVI-sé dhe EDES-it pér térhegjen e minoritetit grek
né radhét e tyre kishin komunistét greké dhe ata shqiptaré. Ata
“mundén t€ ndalonin kontaktet midis minoritetit grek dhe
andartéve té djathté grek t& Napoleon Zervasit® té Epirit té Jugut,
i cili kérkonte t’ia bashkéngjiste Epirin e Veriut, Greqis¢”?*. Rolin

e komunistéve shqiptaré pér té penguar planet e Napoleon Zervasit
né Shqipériné e Jugut e pranon dhe studiuesi grek Spiridon

2 Napolon Zervas (Nomorémv ZépPac 1881-1956), gjeneral grek me prejardhje
shqgiptare. Ai u pérjashtua nga ushtria greke pér shkak té pjesémarrjes né grushtin e
shtetit té vitit 1926. Gjaté Luftés sé Dyté Botérore organizoi grupimin e djathté té
rezistencés greke EDES. Né shtator 1944 forcat ushtarake té drejtuara prej tij
ndérmorén masakrat kundér popullsisé came né Greqi, gjé gé ¢oi né largimin e
dhunshém té saj nga trojet e veta. Pér mé tepér shih: Ibrahim N. Hoxha, “Zerva
Napoleon”, né: Fjalori Enciklopedik Shgiptar, botim i Akademisé sé Shkencave,
VEIL. 111, Tirané 2009, f. 2987-2988.

24 James Pettifer “The Greek minority in Albania in the aftermath of communism”,
né The South Slav Journal vol. 22, Autumn-Winter, f. 17.

Plumidis, por ai mendon se faktorét pércaktues pér déshtimin e
Zervés né té ashtuquajturin “Epir t€ Veriut” jané dhe politika
penguese e britanikéve dhe angazhimi i EDES-it né luftén civile
qé shpértheu né Greqi®.

Né té vérteté, FNC u tregua shumé mendjehapur pér
afrimin e minoritetit grek. Sipas pércaktimit té studiuesit té
mirénjohur anglez, Erik Hobsbaum, Lufta e Dyté Botérore ishte jo
vetém njé lufté frontale e armatosur ndérmjet forcave ushtarake té
dy bllogeve kundérshtare, por edhe njé lufté civile - ideologjike
me karakter ndérkombétar®. Njé karakter i tillé i Luftés ndryshoi
né njé faré mase dhe karakterin e nacionalizmit. Duke gené se
shtetet pushtuese mbéshteteshin né ideologjiné fashiste, lufta pér
clirim kombétar, vecanérisht pas hyrjes né Lufté t&¢ BRSS-s€, mori
edhe karakter ideologjik antifashist?’. Késhtu lindi njé
nacionalizém antifashist, bartésit e té cilit u béné komunistét.
Duke propaganduar luftén antifashiste dhe jo nacionalclirimtare né
zonat minoritare, gjé gé e la né njé fare ményré té hapur ¢éshtjen
kombétare té minoritetit, FNC arriti té depértojé mé lehté te kjo
popullsi.

Nga ana tjetér, bashképunimi intensiv mes EAM-it dhe
FNC ishte njé tjetér faktor pér suksesin. Né vjeshté té vitit 1943, té
PKSH dhe PKG vendosén té bashkérendonin veprimet dhe té
dérgonin pérfagésues té tyre pér té punuar me minoritetet
respektive. Pérfagésues t&¢ EAM-it u dérguan né zonat ku jetonte
minoriteti grek né Shqipéri, ndérkohé gé FNC dérgoi pérfagésuesit
e vet né krahinat shqiptare t& Camérisé. Kéta pérfagésues do té
vepronin né kuadér té Shtabeve té Pérgjithshme té vendeve
pérkatése: késhtu pérfagésuesit greke do té udhézoheshin nga
shtabi shqiptar dhe ata shqiptaré nga ai grek. Kjo lévizje solli si

2 3. TIovpidng, “To Popetonmeporiko ...”, f. 98.

% E. Hobsbaum, Kombi dhe nacionalizmi qé nga 1870-a: programi, miti, realiteti,
Tirané: “Toena” & Fondacioni Soros, 1996, f. 146.

77 Po aty.

rezultat pérfshirjen e minoriteteve shqiptare e greke né rezistencén
kundér pushtuesit.

Bashképunimi pati ulje - ngritjet dhe mund té kishte edhe
pasoja pér integritetin territorial té Shqipérisé. Né shkurt té vitit
1944, nén presionin britanik, EAM-i dhe EDES-i né Gregi u
detyruan té nénshkruajné njé marréveshje bashképunimi. EAM-i,
nén presionin e opinionit publik grek, u detyrua té pérfshijé né
programin e tij ¢céshtjen e kufijve?. Kéto ngjarje patén reflektim t&
menjéhershém né rezistencén e minoritetit grek. EDES-i dhe
EAM-i u béné thirrje pérkrahésve té tyre n€ minoritet q€ “t&
bashkoheshin me partiné mé t& forté dhe t& mos luftonin”%.
Ndryshimi i politikés s€ EAM-it solli si rezultat t& menjéhershém
kérkesén gé shtabi miks i krijuar pér minoritetin, té zévendésohej
me njé shtab plotésisht minoritar, qé vepronte i pavarur. Duke
pérfituar nga konfuzioni gé krijoi operacioni i pushtuesve dhe
mungesa e vémendjes sé shtabit shqiptar t¢ Zonés | Operative, té
dérguarit e EAM-it pér té organizuar rezistencén e minoritetit
grek, krijuan njé situaté té rrezikshme. Komiteti garkor i garkut té
Gjirokastrés ankohej pér veprimtariné e té dérguarit t¢ PKG-sé,
Aleks Janjarit né krahinat minoritare. Ata theksonin se ai punonte
“né formé bajraktarlléku” dhe se e kishte béré minoritetin t’i
drejtonte syté nga Greqia.

Peco Kagjini, anétar i komitetit garkor té Gjirokastrés,
shprehte shqetésimin se veprimtaria e pérfagésuesve t¢ EAM-it
kishte béré gé minoriteti grek té kérkonte bashkim me Greqginé. Né

njé miting n€ krahinén e Dhrovjanit, “u ngrit njé dhe tha se ne
pranojmé té jemi né njé Greqi qofté komuniste, qofté djalliste, por

%8 AIH, koleksion i dokumenteve britanike, A-V-159, Studim i Departamentit t&
Kérkimeve té Forin Ofis (Foreign Office), 30 gershor 1944.

2 AQSH, F. 14/AP, V. 1944, D. 115, fl. 3, Letér e komitetit garkor t& Gjirokastrés
pér KQ té PKSH-né, 23 mars 1944,

vetém né Greqi t& jemi”*°. Kjo politiké e re shképutése dhe pritése
e emisaréve té EAM-it kishte shkaktuar pasivitet né rezistencén e
minoritetit grek. Ko¢o Tashko, i dérguari i KQ té PKSh-sé né
Zonén | Operative, ngrinte me forcé shqgetésimin se gjaté dimrit
1943 - 1944, formacionet ushtarake t& minoritetit jo vetém nuk
luftonin kundér pushtuesit, por dhe ishin “béré barré né kurriz té
popullsisé sé thjeshté”®. Koco Tashko, krahas veprimtarisé sé
emisaréve té EAM-it, ngarkonte me pérgjegjési dhe shtabin
shqiptar, i cili “nuk ishte interesuar pér t€ [batalionin Thanas
Ziko]”*. Pasi Koco Tashko ia kishte raportuar ¢éshtjen Bedri
Spahiut, komandantit t¢ Zonés | Operative, ai shkarkoi anétarét e
shtabit té batalionit Thanas Ziko dhe e bashkoi até me batalionin
shgiptar Thoma Lulo.

Mé 2 prill 1944, Enver Hoxha i shgetésuar nga gjendja né
minoritetin grek i dérgoi njé letér PKG-sé. Ai mendonte se kishte
ardhur koha gé té béhej njé takim ndérmjet pérfagésuesve té dy
partive. Sipas E. Hoxhés takimi ishte 1 “nevojshém dhe urgjent pér
té diskutuar mbi ¢éshtje té ndryshme qé na pérkasin dhe sidomos
¢éshtjen e minoriteteve”, Enver Hoxha kérkoi té dérgohen njeréz
té cilét t€ punojné pér “véllazérimin e popujve tané€” dhe pranoi qé
ishin béré gabime si “nga shokét tan€, ashtu dhe nga shokét greké
gé punonin s& bashku me minoritetin grek né Shqipéri”**. Duke
pasur friké se marréveshja midis EAM-it dhe EDES-it mund té
shkaktonte ndérhyrjen e késaj té fundit né zonén e minoritetit,
PKSH-ja u shpreh fare garté se nuk do té lejonte qé marréveshja e
bashképunimit midis EAM-it dhe EDES-it té shtrihej dhe né

%0 po aty, F. 14/AP strukturé, V. 1944, D. 115, fl. 10, Letér e komitetit garkor t&
Gjirokastrés pér KQ té PKSH-sg, 14 maj 1944.

31 po aty, F. 14/AP, V. 1944, D. 94, fl. 1, Raport i Koo Tashkos pér Enver
Hoxhén, mbi punén né garkun e Gjirokastrés, 14 shtator 1944.

2 Po aty.

%3 E. Hoxha, Dy popuj mig, Tirané: “8 Néntori”, 1985, f. 18.

minoritetin grek®. Pas késaj, PKG-ja térhogi Aleks Janjarin nga
zona e minoritetit dhe dérgoi pérfagésues té tjeré pér té ndihmuar
né organizimin e rezistencés né kété zoné. Gjithashtu, u dérguan
dy oficeré t&¢ EAM-it pér batalionin “Thanas Ziko”*, qé vazhdonte
té ruante mévetésiné e tij né bashkimin gé kishte béré me
batalionin “Thoma Lulo”.

Pavarésisht véshtirésive dhe problematikave, minoritetet né
Shqipéri, vecganérisht ai grek duke u pérfshiré né rezistencén
kundér pushtuesve pérkrah Lévizjes Nacionalglirimtare krijuan
kushtet e nevojshme pér té promovuar bashkéjetesén dhe
marrédhéniet e mira me popullin shqiptar. Kjo, gjithashtu, u bé njé
themel i shéndoshé mbi té cilat u ngritén edhe politikat e
mévonshme té shtetit komunist shgiptar ndaj minoriteteve.

35

% Arkivi i Institutit t& Historisé (mé tej: AIH), A-VI11-80, Komunikaté e FNC-sé
pér garkun e Gjirokastrés, 24 korrik 1943.






